
Nd. 667- Nefhdarálit
um frumvarp til laga um breyting á lögum nr. 31, 20. okt. 1907 um sölu þjóðjarða.

Nefndin hefir ekki orðið sammála öll, en meiri hJutinn leggur til að samþykkja 
frumvarpið óbreytt.

Alþingi 27. april 1909.
Jón Ólafsson, Benedikt Sveinsson.

framsögum.
Sigurður Sigurðsson. Eggert Pálsson.

Eg gat ekki orðið meðnefndarmönnum minum samdóma um frumvarp þetta. Eg 
tel lögin frá 20. okt. 1905 um sölu þjóðjarða góð og gagnleg. Enginn efi er á þvi, að 
flestum dugandi bændum er það mjög að skapi að eignast ábýlisjarðir sinar. Og þó að 
mörgum veitist erfitt að borga, verður starfshvötin altaf mest hjá þeitn, sem búa á 
sjálfs sín eign. Annað ráð betra verður ekki fundið til að tryggja góða ábúð á jörðum 
i þessu landi, og knýja það bezta fram i mönnunum sjálfum, en hlynna að þvi sem 
bezt, að ábúendur geti fengið keyptar jarðirnar. Lögin um sölu þjóðjarða, kirkjujarða, 
og ennfremur lögin um forkaupsrétt leiguliða, stefna öll að þvi sama: að efla sjálfsábúð 
i landinu. Og hér hefir löggjafarvaldið bygt á hugsunarhætti og vilja bændanna, þeim, 
að vera frjálsir menn öðrum óháðir, vitandi að þeir séu að vinna fyrir sjálfa sig og 
níðja sína i hvert sinn, er þeir gera einhverja gagnlega jarðabót.

Eg sé þvi enga ástæðu til, að löggjafarvaldið fari nú að taka aftur með annari 
hendinni það sem það hefir gefið með hinni. Auk þess gæti það fælt margan góðan 
mann frá þvi að fala til kaups jörð annars manns, ef hann þyrfti svo mánuðum skifti 
að biða eftir svari landsstjórnarinnar um það mál (2. gr.), enda mundi það verða báðum 
málspörtum, kaupanda og seljanda, mikill óleikur. Þá er ekki lítið vafstur við að meta 
jörðina af nýju með gögnum og gæðum, ef landsstjórninni þóknaðist að kaupa. Eg held 
bagalaust sé að lofa stjóminni að vera áhyggjulausri um þessar sakir, en lofa sveitarfé- 
lögunum heldur, ef þeim svo sýnist, að nota forkaupsrétt sinn eftir gildandi lögum.

Eg ræð þvi hinni háttv. deild til að fella frumvarp þetta.
Jón Jónsson, þm. N.-M.


